
Maxaan u Isticmaali Karaa Fasaxa Mushaarka leh? 
Fasaxa Caafimaadka:   

 l Si aad u daryeesho xaalad caafimaad oo halis ah oo 
kugu timaadda, oo ay ku jiraan daryeelka la xiriira uurka, 
dhalmada, iyo bogsashada 

Fasaxa Qoyska: 
 l Fasaxa Isku-xirka – si aad u daryeesho una abuurto xiriir 
dhow oo soo dhaweyn ilmo dhashay, korsasho, ama 
daryeel ku-meelgaar ah 

 l Fasaxa Daryeelka – si aad u daryeesho xubin qoyskaaga ka 
tirsan oo qaba xaalad caafimaad oo halis ah  

 l Fasaxa Qoyska ee Milateriga – si aad u taageerto xubin 
qoyskaaga ka tirsan oo loogu yeeray adeeg ciidan howl gal 
ku jira 

 l Fasaxa Badbaadada – si aad uga jawaabto arrimo la xiriira 
rabshado guri, kufsi, ama daba-gal adiga ah ama xubin 
qoyskaaga ka tirsan ku dhacay 

Xaaladaha caafimaad ee le daboolayo waa kuwa 
soconaya ugu yaraan toddoba maalmood oo isku xiran, 
waxaana caddaynaya dhakhtar ama bixiye caafimaad.

Ma ku jiraa daboolista Barnaamijka Fasaxa 
Mushaarka leh? 
Shaqaalaha intooda badan ee Minnesota waxay ku jiraan 
daboolka Barnaamijka Fasaxa Mushaarka leh. Waxaa lagu 
daboolayaa iyadoon loo eegin cabbirka shirkadda aad 
u shaqeyso, ama tirada saacadaha ama maalmaha aad 
shaqeyso. Qandaraaslayaasha madax-bannaan iyo dadka 
iskood isu shaqeysta si toos ah looma daboolo, balse 
waxay haystaan fursad ay iskood ugu biiraan barnaamijka. 
Waxaad u qalmi kartaa lacagaha faa’iidada haddii aad 
sannadkii hore ka heshay mushaar ugu yaraan heerka 
ugu yar ee lagu qeexay Minnesota — taas oo ah ($3,900 
marka barnaamijku bilaabmayo sannadka 2026). 

Intee le’eg Ayaan Fasax Qaadan Karaa? 
Qorshaha U Dhigma waa inuu bixiyo waqti fasax ah oo 
u dhigma ama ka badan midka uu bixiyo Barnaamijka 
Gobolka ee Fasaxa Mushaarka leh. Waxaa hoos 
yimaada qorshaha gobolka, waxaad u qalmi kartaa 
inaad qaadato ilaa 12 toddobaad oo Fasaxa Qoyska 
ama Fasaxa Caafimaadka sanad kasta oo faa’iido ah. 

Haddii aad u baahato labadaba Fasaxa Qoyska iyo Fasaxa 
Caafimaadka isla sanad faa’iido gudaheed, waxaad 
u qalmi kartaa ilaa 20 toddobaad guud ahaan.  

Immisa Lacag ah Ayaan Heli Doonaa? 
Qorshaha U Dhigma waa inuu bixiyo lacag bixinno u dhigma 
ama ka sarreeya kuwa uu bixiyo Qorshaha Gobolka ee 
Fasaxa Mushaarka leh.Waxaa hoos yimaada qorshaha 
gobolka, waxaad heli doontaa ilaa 90% Mushaarkaaga, 
iyadoo lagu saleynayo heerka dakhligaaga. Waxaa sidoo 
kale jira qaddar usbuucle ah oo ugu badan oo lagu saleeyo 
celceliska Mushaarka usbuucle ee gobolka. Qaddarkani 
wuu is beddelaa sannad kasta, wuxuuna noqon doonaa 
$1,423 marka uu barnaamijku bilaabmayo sannadka 2026. 

Yaa Bixiya Daboolkan (Fasaxa Mushaarka leh) 
Fasaxa Mushaarka leh ee Minnesota waxaa lagu 
maalgelinayaa lacagaha caymiska ee ay bixiyaan Shaqaalaha 
iyo Loo-shaqeeyeyaasha. Loo-shaqeeyahaaga looma oggola 
inuu kaa qaado in ka badan 0.44% Mushaarkaaga si uu u 
maalgeliyo qaybtaada caymiska ee Qorshaha U Dhigma. 

Waa maxay Ilaalinta Shaqada ee aan leeyahay? 
 l Ilaalinta shaqada: Guud ahaan, waa in laguu soo celiyo 
shaqadii aad hore u haysay ama jago la mid ah marka aad 
fasaxa kasoo noqoto. Ilaalinta shaqada waxay dhaqan 
galaysaa 90 maalmood kadib taariikhda shaqaaleysiinta.  

 l Sii wadidda caymiska caafimaadka: Guud ahaan, Loo-
shaqeeyayaasha waa inay sii wadaan bixinta qaybta ay 
ka bixiyaan caymiska caafimaadka iyo caymisyada kale ee 
kooxeed inta aad fasaxa ku jirto.  

 l Aan laga aargudan ama lagu faragelin: Loo-
shaqeeyayaasha waa inaanay kaa hor istaagin ama aanay 
kugu ciqaabin haddii aad codsato ama isticmaasho Fasaxa 
Mushaarka leh. Loo-shaqeeyayaasha ma qaadan karaan 
lacagaha Fasaxa Mushaarka leh ee adiga laguu bixiyo. 

Su’aalaha la xiriira Fasaxa Mushaarka leh, fadlan la xiriir 
Minnesota Paid Leave adigoo wacaya  
651-556-7777 ama booqo boggayaga internetka. 
Haddii aad u malaynayso in Loo-shaqeeyahaaga uu jebinayo 
xuquuqdaada ilaalinta shaqada, la 
xiriir Waaxda Heerarka Shaqada 
(Labor Standards Division) ee ku 
taalla Wasaaradda Shaqada iyo 
Warshadaha ee Minnesota. 

Macluumaadkan waxaa lagu bixin karaa qaabab kale oo la 
heli karo dadka naafada ah ama dadka u baahan caawimaad 
luqadeed, adigoo wacaya Xarunta Xogta Fasaxa Mushaarka 
leh (Paid Leave Contact Center): 651-556-7777 ama  
844-556-0444 (wac bilaash ah).  

WAXBADAN KA OGOW: paidleave.mn.gov

Wuxuu dhaqan galayaa 1da Janaayo 1, 2026 
Fasaxa Mushaarka leh ee Minnesota wuxuu bixiyaa lacag iyo ilaalinta shaqada marka aad u 

baahan tahay waqti aad shaqada uga nasato si aad naftaada ama qoyskaaga u daryeesho. 

Qorshe U Dhigma (Equivalent Plan) 
Loo shaqeeyaha wuxuu isticmaala Qorshe U Dhigma si uu bixiyo Fasxa Mushaharka Leh halkii uu ka adeegsan 
lahaa baranmijka gobolka. Qorshahan wuxuu bixiya waqti fasax ah, lacag bixin, iyo ilaalin shaqo oo la mid ah 
ama ka sarreeya kuwa lagu bixiyo Fasaxa La Bixiyo ee Minnesota.

Magaca caymis bixiyaha:  

Qorshaha u dhigma wuxuu daboolaa:   Fasaxa Qoyska        Fasaxa Caafimaadka       Labadaba

Website:   Telefoon: 

FASAXA MUSHAARKA LEH EE MINNESOTA 

